
Dikjarazzjoni ta’ ċaħda ta’ responsabbiltà 
Dan id-dokument ġie prodott taħt il-Programm tas-Saħħa (2014-2020) fil-qafas ta’ kuntratt speċifiku mal-Aġenzija 
Eżekuttiva għall-Konsumaturi, is-Saħħa, l-Agrikoltura u l-Ikel (CHAFEA) li taġixxi taħt il-mandat tal-Kummissjoni 
Ewropea. Il-kontenut ta’ dan ir-rapport jirrappreżenta l-fehmiet tal-kuntrattur u huwa r-responsabbiltà unika 
tiegħu; dan bl-ebda mod ma għandu jitqies bħala li jirrifletti l-fehmiet tal-Kummissjoni Ewropea u/jew tas-
CHAFEA jew ta’ kwalunkwe korp ieħor tal-Unjoni Ewropea. Il-Kummissjoni Ewropea u/jew is-CHAFEA ma 
jiggarantixxux il-preċiżjoni tad-data inkluża f’dan ir-rapport, u lanqas ma jaċċettaw ir-responsabbiltà għal 
kwalunkwe użu li jsir minn partijiet terzi tagħhom. 

Lista ta’ Kontroll għall-Punti ta’ 
Kuntatt Nazzjonali 
biex tingħata informazzjoni tajba fil-kura tas-saħħa transkonfinali1 

  L-organizzazzjonijiet 
tal-pazjenti  

 
 
 

Id-Direttiva 2011/24/UE* tirrimarka l-ħtieġa ta’ informazzjoni xierqa u ċara dwar 
l-aspetti kollha tal-kura tas-saħħa transkonfinali* sabiex il-pazjenti jkunu jistgħu 
jeżerċitaw id-drittijiet tagħhom fil-prattika. Il-Punti ta’ Kuntatt Nazzjonali* għall-
Kura tas-Saħħa Transkonfinali (NCPs) għandhom responsabbiltà kruċjali biex 
jagħtu tali informazzjoni lill-pazjenti mobbli. 

 
Barra minn hekk, l-NCPs huma obbligati jinformaw lill-pazjenti b’mod indirett, 
billi jagħtu informazzjoni lil atturi oħra fil-kura tas-saħħa transkonfinali*, bħal 
fornituri tal-kura tas-saħħa, servizzi tas-saħħa nazzjonali*/jew fornituri tal-
assigurazzjoni tas-saħħa* u organizzazzjonijiet tal-pazjenti. 

 
Id-dokument li ġej jespandi lista ta’ kontroll biex tingħata informazzjoni tajba lill-
organizzazzjonijiet tal-pazjenti. 

 
 
 
 
 
 
 
 
 
 
 
 
 
 
 

 
 
 
 

1 Għal kull kelma jew kunċett f’din il-lista ta’ kontroll direttament segwiti minn asterisk (*), 
huma pprovduti definizzjonijiet u spjegazzjonijiet korrispondenti fil-glossarju alfabetiku ta’ 
akkumpanjament. 

① Id-drittijiet tal-pazjenti dwar il-kura tas-saħħa 
transkonfinali 

1.1 Id-drittijiet u l-intitolamenti tal-pazjenti 
 Spjega lill-organizzazzjonijiet tal-pazjenti kif għandu jiġi interpretat 

preċiżament id-dritt dwar il-kura tas-saħħa transkonfinali* 
 

 Kun ċar dwar il-fatt li hemm żewġ modi possibbli biex wieħed jikseb kura tas-
saħħa transkonfinali*: Id-Direttiva 2011/24/UE* u r-Regolamenti dwar is-
Sigurtà Soċjali (KE) 883/2004 u 987/2009* 

 
 Ipprovdi informazzjoni dwar il-kamp ta’ applikazzjoni (materjali, personali u 

territorjali) kemm tad-Direttiva 2011/24/UE* kif ukoll tar-Regolamenti dwar is-
Sigurtà Soċjali (KE) 883/2004 u 987/2009* 

 
 Ipprovdi informazzjoni dwar il-prinċipji ġenerali taż-żewġ strumenti legali tal-

UE. Pereżempju: 
• “Skont ir-Regolamenti dwar is-Sigurtà Soċjali (KE) 883/2004 u 987/2009, il-pazjenti 

huma intitolati għall-ħlas tal-ispejjeż li jiġġarrbu barra l-pajjiż daqslikieku l-pazjent kien 
assigurat skont is-sistema tas-sigurtà soċjali ta’ dak il-pajjiż.” 

• “Skont id-Direttiva 2011/24/UE, il-pazjenti huma intitolati għall-ħlas tal-ispejjeż 
għall-kura barra l-pajjiż daqslikieku l-kura ngħatat fil-pajjiż ta’ oriġini tal-pazjent*. 

 
 Agħmel distinzjoni ċara bejn trattament mediku mhux ippjanata* u ppjanat* 

barra l-pajjiż 
 

 Informa lill-organizzazzjonijiet tal-pazjenti dwar liema kura tas-saħħa hija 
soġġetta għal awtorizzazzjoni minn qabel* (kemm skont ir-Regolamenti dwar 
is-Sigurtà Soċjali (KE) 883/2004 u 987/2009* kif ukoll id-
Direttiva 2011/24/UE*) 
Meta lista pubblika dwar il-kura tas-saħħa soġġetta għal awtorizzazzjoni minn qabel* issir 
disponibbli, għandha tiġi pprovduta referenza għal din il-lista jew il-pubblikazzjoni tagħha 

 
 Ipprovdi informazzjoni dwar is-sitwazzjonijiet fejn talba għal awtorizzazzjoni minn 

qabel* għandha tintlaqa’ mis-servizz tas-saħħa nazzjonali*/ mill-fornitur tal-
assigurazzjoni tas-saħħa* (jiġifieri, meta l-kura tkun koperta mil-leġiżlazzjoni dwar 
is-sigurtà soċjali tal-pajjiż ta’ oriġini tal-pazjent u ma tkunx tista’ tingħata hemmhekk 
f’limitu ta’ żmien medikament ġustifikabbli) 

 
 Kun ċar dwar id-dritt tal-pazjent għall-ħlas tal-ispejjeż kollha li jiġġarrbu barra 

l-pajjiż, jew parti minnhom, f’isem is-servizz tas-saħħa nazzjonali*/ il-fornitur 
tal-assigurazzjoni tas-saħħa* tiegħu skont ir-Regolamenti dwar is-Sigurtà 
Soċjali u skont id-Direttiva 2011/24/UE* 

 
 Ipprovdi informazzjoni dwar ir-rimborż u l-ispejjeż kemm skont ir-

Regolamenti dwar is-Sigurtà Soċjali (KE) 883/2004 u 987/2009* kif ukoll id-
Direttiva 2011/24/UE* 

 Informa lill-organizzazzjonijiet tal-pazjenti dwar il-proċeduri u l-mekkaniżmi 
tal-ilmenti applikabbli biex wieħed ifittex rimedju 

 
 Irreferi għad-drittijiet u l-intitolamenti possibbli ta’ kura barra l-pajjiż li 

jirriżultaw minn leġiżlazzjoni purament nazzjonali, bħal pereżempju taħt 
proġetti nazzjonali tal-kura tas-saħħa għal reġjuni tal-fruntiera. 

 
 

1.2. Id-Direttiva 2011/24/UE* mqabbla mar-Regolamenti dwar is-
Sigurtà Soċjali* 

 Informa lill-organizzazzjonijiet tal-pazjenti dwar il-konsegwenzi differenti taż-
żewġ rotot fir-rigward tal-firxa tas-servizzi koperti fil-qasam tal-kura tas-
saħħa, il-kundizzjonijiet biex wieħed jikseb aċċess għal kura medika kif ukoll 
l-implikazzjonijiet finanzjarji 

 
 Iddeskrivi l-vantaġġi u l-iżvantaġġi tal-kura tas-saħħa transkonfinali* kemm skont 

id-Direttiva 2011/24/UE* kif ukoll ir-Regolamenti dwar is-Sigurtà Soċjali (KE) 
883/2004 u 987/2009* 

 
 Enfasizza d-differenzi fit-tariffi u l-metodi ta’ ħlas applikabbli kemm skont id-

Direttiva 2011/24/UE* kif ukoll ir-Regolamenti dwar is-Sigurtà Soċjali (KE) 
883/2004 u 987/2009* 

 
 Informa lill-organizzazzjonijiet tal-pazjenti dwar il-prijorità tar-Regolamenti dwar 

is-Sigurtà Soċjali (KE) 883/2004 u 987/2009* meta jiġu ssodisfati l-kundizzjonijiet 
għall-għoti ta’ awtorizzazzjoni minn qabel* skont id-dispożizzjonijiet tagħhom, 
sakemm ma ssirx talba espliċita mill-pazjent 

 
 
② Firxa usa’ ta’ servizzi tas-saħħa 

 Ipprovdi lill-organizzazzjonijiet tal-pazjenti barranin informazzjoni dwar il-kura 
disponibbli f’pajjiżek. Barra minn hekk, informa lill-organizzazzjonijiet tal-
pazjenti lokali b’informazzjoni dwar il-kura disponibbli f’pajjiż ieħor tal-
UE*/taż-ŻEE*. Iġbor din l-informazzjoni mal-Punt ta’ Kuntatt Nazzjonali* tal-
pajjiż ikkonċernat. 

 
 Informa lill-organizzazzjonijiet tal-pazjenti dwar il-possibbiltajiet biex il-

pazjenti jippruvaw jiksbu awtorizzazzjoni minn qabel* skont ir-Regolamenti 
dwar is-Sigurtà Soċjali 883/2004 u 987/2009* għal kura li ma tkunx koperta 
mill-iskema tas-sigurtà soċjali tal-pajjiż ta’ oriġini tal-pazjent*, iżda li, 
madankollu, tkun inkluża fil-firxa tal-benefiċċji tal-mard fil-leġiżlazzjoni dwar 
is-sigurtà soċjali tal-pajjiż fejn jingħata t-trattament* 

 
Informa lill-organizzazzjonijiet tal-pazjenti dwar il-fatt li, meta jkun preskritt 
fir-Regolamenti dwar is-Sigurtà Soċjali* jew fid-Direttiva 2011/24/UE*, it-
trattament għandu jiġi inkluż fil-firxa tal-benefiċċji tal-mard koperti mill-
iskema tas-sigurta soċjali tal-pajjiż ta’ oriġini tal-pazjent* (- pereżempju fir-
rigward tal-obbligu biex tintlaqa’ t-talba għal awtorizzazzjoni minn qabel* 

f’każ ta’ dewmien żejjed -), filwaqt li dan ma jfissirx li l-proċedura tat-
trattament barra l-pajjiż għandha tkun preċiżament l-istess. Sakemm it-
trattament innifsu jkun kopert, il-pazjent huwa intitolat li jirċievi trattament 
ugwali barra l-pajjiż anke meta t-trattament jingħata skont tekniki u metodi 
ġodda jew proċeduri alternattivi. Madankollu, dawn it-tekniki għandhom 
ikunu bbażati fuq l-ogħla livell ta’ żvilupp tekniku u fuq il-ħsieb xjentifiku fil-
livell internazzjonali. Barra minn hekk, it-trattament għandu jitqies bħala 
trattament normali, fid-dawl tal-istat tax-xjenza nazzjonali u internazzjonali 
(ara C-157/99 Smits-Peerbooms). 

 
 Informa lill-organizzazzjonijiet tal-pazjenti dwar il-possibbiltajiet għall-Istat 

Membru ta’ affiljazzjoni* biex jiddeċiedi li jirrimborża spejjeż relatati oħra, 
bħal spejjeż għall-akkomodazzjoni u l-ivvjaġġar, jew spejjeż żejda li l-persuni 
b’diżabilità jistgħu jġarrbu, skont l-Artikolu 7(4) tad-Direttiva 2011/24/UE. 

 
 Informa lill-organizzazzjonijiet tal-pazjenti dwar l-enfasi inkluża fid-

Direttiva 2011/24/UE* biex tiġi mħeġġa l-kooperazzjoni bejn il-pajjiżi 
(pereżempju bit-twaqqif ta’ Netwerks Ewropej ta’ Referenza* jew is-Saħħa 
elettronika), bl-għan li l-pazjenti li jkunu jeħtieġu trattament speċjalizzat jew 
il-pazjenti b’mard rari jiġu offruti l-possibbiltà li jagħżlu minn firxa usa’ ta’ 
fornituri tal-kura tas-saħħa u li jkollhom aċċess għal trattament alternattiv jew 
speċjalizzat barra minn pajjiżhom b’mod aktar faċli. 

 
 
③ L-aċċess għal kura tas-saħħa barra l-pajjiż 

 Ipprovdi informazzjoni dwar il-listi ta’ stennija 
 

 Informa lill-organizzazzjonijiet tal-pazjenti dwar il-ħtieġa possibbli ta’ 
riferiment għal GP* f’każ ta’ trattament speċjalizzat 

 
 Ipprovdi informazzjoni dwar restrizzjonijiet possibbli fuq l-ammissjoni ta’ 

pazjenti barranin 
 

 Ipprovdi informazzjoni dwar l-aċċessibbiltà tal-isptarijiet f’pajjiżek 
 

④ L-importanza li l-pazjenti jkunu mħejjija tajjeb 

 Informa lill-organizzazzjonijiet tal-pazjenti dwar l-importanza li l-pazjenti jkunu 
informati tajjeb u mħejjija tajjeb qabel ifittxu kura tas-saħħa barra l-pajjiż: 

 
Qabel jiddeċiedu dwar il-kura tas-saħħa transkonfinali: 

- Qabel ma jivvjaġġaw barra l-pajjiż biex ifittxu trattament, il-pazjenti jeħtieġ li 
jinformaw ruħhom dwar id-drittijiet u l-intitolamenti għall-kura tas-saħħa 
transkonfinali* kemm skont ir-Regolamenti dwar is-Sigurtà Soċjali* kif ukoll id-
Direttiva 2011/24/UE* 

- Il-pazjenti jeħtieġ li jkunu konxji sew tal-implikazzjonijiet finanzjarji u dwar il-
kundizzjonijiet biex igawdu mill-ħlas tal-ispejjeż 

- Il-pazjenti għandhom ikunu konxji sew tal-ispejjeż tat-trattament li se 
jkollhom iħallsu privatament u li se jġarrbu huma stess 

- Il-pazjenti għandhom ikunu informati dwar il-fatt li ta’ spiss tista’ tkun 
meħtieġa l-awtorizzazzjoni minn qabel* mis-servizz tas-saħħa nazzjonali*/ 
mill-fornitur tal-assigurazzjoni tas-saħħa tal-pazjent 

- Meta l-pazjent ikun qed jivvjaġġa mingħajr formola S2* Ewropea valida li 
tinħareġ mis-servizz tas-saħħa nazzjonali*/ mill-fornitur tal-assigurazzjoni tas-
saħħa* tiegħu, il-pazjent għandu jkun konxju tal-fatt li se jkollu jħallas għat-
trattament privatament. Il-pazjent jista’ jitlob biss rimborż retrospettiv malli 
jasal lura fil-pajjiż ta’ oriġini tiegħu 

- Il-pazjent għandu jinforma ruħu dwar it-trattament li jixtieq jirċievi, kif ukoll 
dwar il-fornitur tal-kura tas-saħħa jew l-isptar fejn jixtieq imur 

- Il-pazjent għandu jinforma ruħu dwar jekk huwiex se jkun meħtieġ 
riferiment għal GP* jew le 

- Il-pazjent għandu jiġi informat dwar l-importanza ta’ assigurazzjoni tal-
ivvjaġġar privata jew ta’ assigurazzjoni tas-saħħa supplimentari 

 
Qabel ma jivvjaġġjaw barra l-pajjiż għall-kura: 
- Il-pazjenti għandhom ikunu informati tajjeb dwar id-dritt tagħhom għal 

kunsens infurmat 
- Il-pazjenti għandhom ikunu konxji tal-importanza li jippjanaw it-trasferiment 

tar-rekords mediċi lill-fornitur tal-kura tas-saħħa barra l-pajjiż u tal-possibbiltà 
li jeħtieġ li jipprovdu t-traduzzjoni ta’ dawn ir-rekords 

- Il-pazjenti għandhom ikunu konxji tal-ħtieġa possibbli li jipprovdu 
interpretazzjoni huma stess f’każ li ma jkunux jitkellmu l-istess lingwa bħall-
fornitur tal-kura tas-saħħa jew il-persunal mediku barra l-pajjiż 

- Il-pazjenti għandhom ikunu informati dwar l-importanza li jippjanaw kura ta’ 
segwitu malli jaslu lura fil-pajjiż ta’ oriġini tagħhom sabiex tiġi żgurata l-
kontinwità tal-kura 

 
Matul il-kura barra l-pajjiż: 
- Il-pazjenti għandhom ikunu informati dwar l-importanza li l-fornitur tal-kura 

tas-saħħa li jipprovdi t-trattament barra l-pajjiż jiddokumenta rekords mediċi, 
jew bil-miktub jew elettronikament 

- Il-pazjenti jeħtieġ li jkunu konxji tal-importanza li jiġbru u jżommu d-dokumenti 
kollha li aktar tard se jkollhom jippreżentaw lis-servizz tas-saħħa nazzjonali*/ 
lill-fornitur tal-assigurazzjoni tas-saħħa* sabiex jiksbu rimborż. F’xi każijiet, il-
pazjent se jkollu jipprovdi traduzzjoni ta’ tali dokumenti 

 
Wara t-trattament barra l-pajjiż: 
- Il-pazjenti għandhom ikunu konxji tad-dritt tagħhom għal prezzijiet ta’ 

trattament indaqs bħal dawk tal-pazjenti domestiċi 
- Il-pazjenti għandhom ikunu konxji tal-importanza li jinformaw lill-fornitur 

tal-kura tas-saħħa li jkun qed jipprovdi l-kura f’każ li jkun beħsiebhom 
jużaw kwalunkwe riċetta li tkun inħarġet minn dan tal-aħħar fil-pajjiż ta’ 
oriġini tagħhom 

- Il-pazjenti għandhom ikunu informati dwar l-importanza li jippjanaw it-
trasferiment tar-rekords mediċi ddokumentati mill-fornitur tal-kura tas-saħħa li 
jkun qed jipprovdi l-kura barra l-pajjiż lill-fornitur(i) tal-kura tas-saħħa tal-
pazjent fil-pajjiż ta’ oriġini tiegħu 

⑤ In-Netwerks Ewropej ta’ Referenza 

 Informa lill-organizzazzjonijiet tal-pazjenti dwar l-eżistenza tan-Netwerks 
Ewropej ta’ Referenza* 

 

⑥ L-organizzazzjonijiet tal-pazjenti 

 Informa lill-organizzazzjonijiet tal-pazjenti dwar l-eżistenza u l-kompiti tal-
Forum Ewropew tal-Pazjenti 

 
 Kun ċert li l-organizzazzjonijiet tal-pazjenti jkunu konxji tal-possibbiltà li 

jikkuntattjaw Punt ta’ Kuntatt Nazzjonali* ta’ pajjiż ieħor tal-UE*/taż-ŻEE* 
biex isiru jafu aktar dwar l-organizzazzjonijiet tal-pazjenti li jinsabu f’dak il-
pajjiż 

 
 
⑦ Id-drittijiet tal-pazjenti 

 Ipprovdi lill-organizzazzjonijiet tal-pazjenti informazzjoni dwar id-drittijiet tal-
pazjenti fil-kura tas-saħħa transkonfinali* skont id-Direttiva 2011/24/UE* 
Inkluż: 
• Id-dritt li jirċievu informazzjoni kemm mill-Punt ta’ Kuntatt Nazzjonali* tal-pajjiż 

ta’ oriġini tal-pazjent kif ukoll mill-pajjiż fejn tingħata l-kura* 
• Id-dritt għal kunsens infurmat u li jirċievu ċerta informazzjoni mill-fornitur tal-kura 

tas-saħħa barra l-pajjiż 
• Id-dritt li jintalbu l-istess tariffi bħal dawk ta’ pazjenti domestiċi 
• Id-dritt għall-protezzjoni ta’ data personali. 
• Id-dritt għal aċċess u trasferiment ta’ rekords mediċi 
• Id-dritt għal proċeduri u mekkaniżmi ta’ lment trasparenti biex ifittxu rimedju 
• Id-dritt għall-aċċessibbiltà tal-isptarijiet 

 
 Ipprovdi lill-organizzazzjonijiet tal-pazjenti barranin informazzjoni dwar id-

drittijiet tal-pazjenti skont il-leġiżlazzjoni nazzjonali f’pajjiżek. Barra minn 
hekk, ipprovdi lill-organizzazzjonijiet tal-pazjenti lokali informazzjoni dwar id-
drittijiet tal-pazjenti f’pajjiżi oħra tal-UE*/taż-ŻEE*. Iġbor din l-informazzjoni 
mal-Punt ta’ Kuntatt Nazzjonali* tal-pajjiż ikkonċernat. 

 
 
⑧ Punti ta’ Kuntatt Nazzjonali 

 Informa lill-organizzazzjonijiet tal-pazjenti dwar l-eżistenza u l-kompiti tal-Punti 
ta’ Kuntatt Nazzjonali (NCPs) 

 
 Agħmel distinzjoni bejn l-informazzjoni li għandha tiġi pprovduta mill-NCP 

tal-pajjiż ta’ oriġini* tal-pazjent jew l-Istat Membru ta’ affiljazzjoni* u mill-NCP 
tal-pajjiż fejn tingħata l-kura* 

